Nafarroako Parlamentuko Mahaiak, 2021eko martxoaren 29an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Domingo González Martínez jaunak aurkeztutako galdera, herritarrentzat Oinarrizko Osasun Laguntza eskuragarri dagoela bermatzeko neurriei buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Osoko Bilkuran izapidetzea.
Iruñean, 2021eko martxoaren 29an
Lehendakaria: Unai Hualde Iglesias
GALDERAREN TESTUA
EH Bildu Nafarroa talde parlamentarioari atxikitako foru parlamentari Txomin González Martínez jaunak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuko Osasuneko kontseilariak Legebiltzarraren Osoko Bilkuran ahoz erantzun dezan:
Azaroaren 9ko 332E/2020 Foru Aginduaren bidez, Osasuneko kontseilariak Osasun Zuzendaritza Nagusiari agindu zion Oinarrizko Osasun Laguntzaren egoerari eta arazoei buruzko analisia egin zezan, bai eta arazo horiek zuzentzeko eta oinarrizko osasun laguntza sendotzeko ekintza plan bat ere. Hori guztia martxoaren 16an (asteartea) aurkeztu zitzaigun Nafarroako Parlamentuko Osasun Batzordean.
“COVID-19ak eragindako pandemia-agertokian Oinarrizko Osasun Laguntzak bizi duen egoeraren eta dauzkan erronken analisia” izeneko dokumentuan, “Nafarroako Oinarrizko eta Komunitateko Osasun Laguntzarako Estrategia 2019-2021” onesteko garatutakoaren analisi osagarria egiten da, COVID-19ak sektorean izandako ondorioak jasotzeko, bai eta Oinarrizko Osasun Laguntzaren jarduera berreskuratzeko beharrezkotzat jotzen diren lan-ildoak zerrendatzeko ere.
Hori dela-eta, honako hau jakin nahi dut:
• Departamentuaren ustez, orain arte hartu diren neurriak aski al dira herritarrentzat Oinarrizko Osasun Laguntza eskuragarri dagoela bermatzeko?

